
Apakah kegunaan Acylete Tablet 

Ia digunakan untuk : 

 rawatan dan pencegahan jangkitan kulit 

berulang yang disebabkan virus herpes 

simplex termasuk pada kawasan kemaluan 

dan membran mukus.  

 pencegahan jangkitan herpes simplex pada 

orang yang mempunyai sistem imun yang 

lemah. 

 rawatan kayap (jangkitan herpes zoster). 

 

Bagaimana Acylete Tablet berfungsi 

Bahan aktif    dalam    ubat    ini    adalah 

acyclovir, iaitu sejenis ubat antiviral. Ia     

berfungsi dengan mencegah pertumbuhan 

virus tertentu dan seterusnya melawan 

jangkitan virus. 

Sebelum menggunakan Acylete Tablet 

- Bila tidak boleh menggunakan 

Jangan gunakan Acylete Tablet jika anda 

hipersensitif kepada acyclovir atau mana-

mana bahan lain yang terkandung dalam ubat 

ini (disenaraikan dalam Maklumat lanjut). 

-Sebelum mula menggunakan Acylete Tablet 

Beritahu doktor anda sebelum mengambil 

ubat ini jika anda; 

 mempunyai masalah atau penyakit yang 

melemahkan sistem imun anda seperti 

AIDS. 

 pernah melalui pemindahan organ atau 

sumsum tulang. 

 

Mengandung dan penyusuan bayi 

Dapatkan nasihat doktor atau ahli farmasi 

jika anda mengandung, merancang untuk 

mengandung atau sedang menyusukan anak 

sebelum menggunakan sebarang ubat. 

 

 

 

Acyclovir hanya boleh digunakan semasa 

mengandung dan penyusuan jika manfaatnya 

lebih daripada risiko kepada janin. 

- Jika mengambil ubat-ubat lain 

Beritahu doktor jika anda mengambil 

sebarang ubat lain, termasuk ubat yang dibeli 

tanpa preskripsi dari farmasi, pasaraya, atau 

kedai makanan kesihatan.  

Anda perlu berbincang dengan doktor atau 

ahli farmasi anda jika anda sedang mengambil 

ubat seperti yang berikut: - 

 ubat yang digunakan untuk merawat gout 

seperti probenecid. 

 ubat-ubat lain yang mungkin memberi kesan 

kepada fungsi buah pinggang. 

Cara menggunakan Acylete Tablet 

- Berapa banyak harus digunakan 

Dos yang perlu anda ambil akan bergantung 

pada keadaan anda. Doktor anda akan 

membincangkan perkara ini dengan anda. 

Dewasa: 

 Rawatan untuk jangkitan virus herpes   

simplex 

Setengah biji, 5 kali sehari setiap selang 4 

jam secara amnya untuk jangka masa 5 

hari kecuali jika jangkitan lebih serius di 

mana terapi harus dilanjutkan. 

Dos boleh digandakan, bagi mereka yang 

mempunyai sistem imun yang lemah,   

berikutan pemindahan sumsum tulang atau 

bagi mereka yang mengalami masalah    

penyerapan pada usus. 

 Pencegahan jangkitan berulang virus  

herpes  simplex: 

Setengah biji, 4 kali sehari setiap selang 6 

jam atau sebiji, diambil dua kali sehari,   

setiap 12 jam. 

Dos akan dipantau secara berkala oleh 

doktor / ahli farmasi setiap 6 hingga 12   

bulan. 

 Pencegahan jangkitan virus herpes simplex 

bagi pesakit dengan sistem imun yang lemah 

Setengah biji, 4 kali sehari setiap selang 6 

jam. 

Dos boleh digandakan bagi mereka yang 

mempunyai sistem imun yang lemah       

terlampau berikutan pemindahan sumsum 

tulang atau bagi mereka yang mengalami 

masalah penyerapan pada usus. 

 

 

 

Rawatan kayap: 

Dua biji, 5 kali sehari pada selang waktu 

kira-kira 4 jam selama 7 hari. 

 

Kanak-kanak 

Kanak-kanak lebih dari 2 tahun: sama   

seperti dos dewasa.  

Kanak-kanak kurang dari 2 tahun: separuh 

daripada dos dewasa. 

Orang yang mempunyai masalah buah 

pinggang: 

Untuk jangkitan herpes simplex, setengah 

biji diambil dua kali sehari dengan selang 

12 jam.  

Bagi jangkitan kayap, dalam masalah buah 

pinggang yang teruk, ambil 2 biji, dua kali 

sehari pada selang waktu kira-kira 12 jam 

dan 3 kali sehari dengan selang 6 jam untuk 

orang yang mengalami masalah buah    

pinggang sederhana. 

- Bila perlu digunakan 

Ambil Acylete Tablet mengikut arahan 

doktor atau ahli farmasi anda. 

 

-Berapa lama perlu digunakan 

Ambil ubat ini untuk tempoh masa yang 

ditetapkan oleh doktor anda.  

- Jika terlupa menggunakan 

Ambil dos yang tertinggal sebaik sahaja 

anda teringat. Sekiranya sudah hampir 

masa untuk dos seterusnya, abaikan dos 

yang tertinggal dan kemudian teruskan 

mengambil ubat mengikut jadual seperti 

biasa. Jangan ambil dos berganda untuk 

menggantikan dos yang tertinggal. 

 

- Jika mengguna berlebihan (terlebih dos) 

Hubungi doktor anda dengan segera atau   

pergi ke Jabatan Kecemasan hospital     

terdekat, jika anda atau sesiapa terambil dos        

berlebihan. Ini perlu dilakukan walaupun 

tiada sebarang kesan keracunan atau rasa 

tidak selesa. Anda mungkin memerlukan 

perhatian perubatan segera. 

Semasa menggunakan Acylete Tablet 

- Perkara yang perlu dilakukan 

 Beritahu semua doktor, doktor gigi dan 

ahli farmasi yang merawat anda bahawa 

anda mengambil Acylete Tablet. 

 Beritahu doktor anda dengan segera jika 

anda mengandung semasa mengambil 

ubat ini. 

 Ambil Acylete Tablet hanya dengan 

preskripsi doktor. 

-Perkara yang tidak boleh dilakukan 

 Jangan berhenti mengambil ubat kecuali 

dinasihatkan oleh doktor anda. 

 Jangan mengambil sebarang ubat baharu 

tanpa berbincang dengan doktor anda. 

 Jangan berikan Acylete Tablet kepada 

orang lain, walaupun mereka mempunyai 

simptom atau masalah seperti anda. 

 

- Perkara yang perlu diberi perhatian 

Berhati-hati semasa anda menggunakan ubat 

dan ambil mengikut preskripsi daripada 

doktor/ahli farmasi. 

Kesan-kesan sampingan 

Seperti ubat-ubatan lain, Acylete Tablet 

boleh menyebabkan kesan sampingan, 

walaupun bukan semua orang akan 

mengalaminya. Kesan sampingan dilaporkan 

seperti berikut:  

 ruam pada kulit 

 loya 

 muntah 

 cirit-birit 

 sakit pada bahagian abdomen 

 

Jarang 

 peningkatan tahap bilirubin, urea dalam 

darah, kreatinin dalam badan. 

 sedikit penurunan pada kiraaan darah.  

 kesan neurological. 

 keletihan. 

 

Kesan sampingan lain yang tidak           

disenaraikan di atas mungkin juga boleh    

berlaku pada sesetengah orang. Sila rujuk 

kepada doktor atau ahli farmasi jika anda 

mengalami kesan sampingan lain semasa 

mengambil ubat ini. 

Anda boleh melaporkan sebarang kesan 

sampingan atau kesan advers ubat kepada 

Pusat Pemantauan Kesan Advers Ubat 

Kebangsaan melalui laman web npra.gov.my 

[Consumers Reporting Side Effects to 

Medicines (ConSERF) or Vaccines (AEFI)]. 

 

 

 

 

 

Cara penyimpanan dan pelupusan          

Acylete Tablet 

- Penyimpanan 

Simpan pada suhu bilik di bawah suhu 30°C.  

 

- Pelupusan 

Ubat-ubatan tidak harus dilupuskan melalui 

air buangan atau sisa isi rumah. Sila rujuk 

kepada ahli farmasi anda mengenai cara untuk 

melupuskan ubat yang tidak diperlukan lagi. 

Langkah-langkah ini dapat membantu 

melindungi alam sekitar. 

 

Maklumat lanjut 

- Rupa dan warna produk 

Tablet berwarna jingga, berbentuk perisai 

dengan ukiran CCP pada satu permukaan dan 

skor pada permukaan lain. 

-Bahan-bahan kandungan 

- Bahan aktif 

 Acyclovir  

- Bahan- bahan tidak aktif 

 Microcrystalline cellulose (Avicel 101) 

 Colloidal silicon dioxide (Aerosil 200 

U.C) 

 Povidone (K-30) 

 Polysorbate 20 (Tween 20) 

 Food colour Yellow No.6 Aluminum Lake 

(Sunset yellow F.C.F. Aluminum lake) 

 Sodium starch glycolate 

 Sodium bicarbonate 

 Magnesium stearate 

- Nombor MAL 

MAL20001242AZ 

 

Pengilang 

China Chemical & Pharmaceutical Co. Ltd. 

182-1, Keng Tze Kou, 

Taiwan. 
 
Pemegang Pendaftaran Produk 

Kireen Pharmaceutical Sdn. Bhd.  

No. 9, Jalan Kempas 4, Taman  

Perindustrian Tampoi Indah, 81200  

Johor Bahru, Johor, Malaysia. 

Tarikh Kemaskini RiMUP 
22/02/2023 

 

Nombor Siri 

